
Shri Sarasvati Stotram

શ્રીસરસ્વતીસ્તોત્રમ્

આરૂઢાસરસ્વતીસ્તોત્રમ્ ચ
શ્રીગણેશાય નમઃ ।
ૐઅસ્ય શ્રીસરસ્વતીસ્તોત્રમન્ત્રસ્ય । બ્રહ્મા ઋષિઃ ।
ગાયત્રી છન્દઃ । શ્રીસરસ્વતી દેવતા ।
ધર્માર્થકામમોક્ષાર્થે જપે વિનિયોગઃ ।
આરૂઢા શ્વેતહંસે ભ્રમતિ ચ ગગને દક્ષિણે ચાક્ષસૂત્રં
વામે હસ્તે ચ દિવ્યામ્બરકનકમયં પુસ્તકં જ્ઞાનગમ્યા ।
સા વીણાં વાદયન્તી સ્વકરકરજપૈઃ શાસ્ત્રવિજ્ઞાનશબ્દૈઃ
ક્રીડન્તી દિવ્યરૂપા કરકમલધરા ભારતી સુપ્રસન્ના॥ ૧॥
શ્વેતપદ્માસના દેવી શ્વેતગન્ધાનુલેપના ।
અર્ચિતા   મુનિભિઃ સર્વૈઃ ઋર્ષિભિઃ   સ્તૂયતે સદા ।
એવં ધ્યાત્વા સદા દેવીં  વાઞ્છિતં લભતે નરઃ॥ ૨॥
શુક્લાં બ્રહ્મવિચારસારપરમામાદ્યાં જગદ્વ્યાપિનીં
વીણાપુસ્તકધારિણીમભયદાં જાડ્યાન્ધકારાપહામ્ ।
હસ્તે સ્ફાટિકમાલિકાં વિદધતીં  પદ્માસને સંસ્થિતાં
વન્દે તાં પરમેશ્વરીં  ભગવતીં  બુદ્ધિપ્રદાં શારદામ્॥ ૩॥
યા કુન્દેન્દુતુષારહારધવલા  યા શુભ્રવસ્ત્રાવૃતા
યા વીણાવરદણ્ડમણ્ડિતકરા યા શ્વેતપદ્માસના ।
યા બ્રહ્માચ્યુતશઙ્કરપ્રભૃતિભિર્દેવૈઃ સદા વન્દિતા
સા માં પાતુ સરસ્વતી ભગવતી નિઃશેષજાડ્યાપહા॥ ૪॥
બીજમન્ત્રગર્ભિત   સ્તુતિઃ -
હ્રીં   હ્રીં   હૃદ્યૈકબીજે શશિરુચિકમલે કલ્પવિસ્પષ્ટશોભે
ભવ્યે ભવ્યાનુકૂલે કુમતિવનદવે વિશ્વવન્દ્યાંઘ્રિપદ્મે ।
પદ્મે પદ્મોપવિષ્ટે પ્રણતજનમનોમોદસમ્પાદયિત્રિ

શ્રીસરસ્વતીસ્તોત્રમ્

પ્રોત્ફુલ્લજ્ઞાનકૂટે હરિનિજદયિતે દેવિ સંસારસારે॥ ૫॥
ઐં ઐં ઐં દૃષ્ટમન્ત્રે કમલભવમુખામ્ભોજભૂતસ્વરૂપે
રૂપારૂપપ્રકાશે સકલગુણમયે નિર્ગુણે નિર્વિકારે   ।
ન સ્થૂલે નૈવ સૂક્ષ્મેઽપ્યવિદિતવિભવે નાપિ વિજ્ઞાનતત્ત્વે
વિશ્વે વિશ્વાન્તરાત્મે સુરવરનમિતે નિષ્કલે નિત્યશુદ્ધે॥ ૬॥
હ્રીં   હ્રીં   હ્રીં   જાપ્યતુષ્ટે હિમરુચિમુકુટે વલ્લકીવ્યગ્રહસ્તે
માતર્માતર્નમસ્તે દહ દહ જડતાં દેહિ બુદ્ધિં  પ્રશસ્તામ્ ।
વિદ્યે વેદાન્તવેદ્યે પરિણતપઠિતે મોક્ષદે મુક્તિમાર્ગે ।
માર્ગાતીતસ્વરૂપે ભવ મમ વરદા શારદે શુભ્રહારે॥ ૭॥
ધીં  ધીં  ધીં  ધારણાખ્યે ધૃતિમતિનતિભિર્નામભિઃ કીર્તનીયે
નિત્યેઽનિત્યે નિમિત્તે મુનિગણનમિતે નૂતને વૈ પુરાણે ।
પુણ્યે પુણ્યપ્રવાહે હરિહરનમિતે નિત્યશુદ્ધે સુવર્ણે
માતર્માત્રાર્ધતત્ત્વે મતિમતિ મતિદે માધવપ્રીતિમોદે॥ ૮॥
હ્રૂં  હ્રૂં  હ્રૂં  સ્વસ્વરૂપે દહ દહ દુરિતં પુસ્તકવ્યગ્રહસ્તે
સન્તુષ્ટાકારચિત્તે સ્મિતમુખિ સુભગે જૃમ્ભિણિ  સ્તમ્ભવિદ્યે ।
મોહે મુગ્ધપ્રવાહે કુરુ મમ વિમતિધ્વાન્તવિધ્વંસમીડે
ગીર્ગૌર્વાગ્ભારતિ ત્વં કવિવરરસનાસિદ્ધિદે સિદ્ધિસાધ્યે॥ ૯॥
આત્મનિવેદનમ્ -
સ્તૌમિ ત્વાં ત્વાં ચ વન્દે મમ ખલુ રસનાં નો કદાચિત્ત્યજેથા
મા મે બુદ્ધિર્વિરુદ્ધા   ભવતુ ન ચ મનો દેવિ મે યાતુ પાપમ્ ।
મા મે દુઃખં કદાચિત્ક્વચિદપિ વિષયેઽપ્યસ્તુ મે નાકુલત્વં
શાસ્ત્રે વાદે કવિત્વે પ્રસરતુ મમ ધીર્માસ્તુ કુણ્ઠા કદાપિ॥ ૧૦॥
ઇત્યેતૈઃ શ્લોકમુખ્યૈઃ પ્રતિદિનમુષસિ સ્તૌતિ યો ભક્તિનમ્રો
વાણી વાચસ્પતેરપ્યવિદિતવિભવો વાક્પટુર્મૃષ્ટકણ્ઠઃ ।
સઃ સ્યાદિષ્ટાદ્યર્થલાભૈઃ સુતમિવ સતતં પાતિતં સા ચ દેવી
સૌભાગ્યં તસ્ય લોકે પ્રભવતિ કવિતા વિઘ્નમસ્તં વ્રયાતિ॥ ૧૧॥
નિર્વિઘ્નં   તસ્ય વિદ્યા પ્રભવતિ સતતં ચાશ્રુતગ્રન્થબોધઃ
કીર્તિસ્રૈલોક્યમધ્યે   નિવસતિ વદને શારદા તસ્ય સાક્ષાત્ ।
દીર્ઘાયુર્લોકપૂજ્યઃ સકલગુણનિધિઃ સન્તતં રાજમાન્યો
વાગ્દેવ્યાઃ સમ્પ્રસાદાત્ત્રિજગતિ વિજયી જાયતે સત્સભાસુ॥ ૧૨॥

ફલશ્રુતિઃ -
બ્રહ્મચારી વ્રતી મૌની ત્રયોદશ્યાં નિરામિષઃ ।
સારસ્વતો જનઃ પાઠાત્સકૃદિષ્ટાર્થલાભવાન્ ॥ ૧૩॥
પક્ષદ્વયે ત્રયોદશ્યામેકવિંશતિસંખ્યયા   ।
અવિચ્છિન્નઃ પઠેદ્ધીમાન્ધ્યાત્વા દેવીં  સરસ્વતીમ્॥ ૧૪॥
સર્વપાપવિનિર્મુક્તઃ સુભગો લોકવિશ્રુતઃ ।
વાઞ્છિતં ફલમાપ્નોતિ લોકેઽસ્મિન્નાત્ર સંશયઃ॥ ૧૫॥
બ્રહ્મણેતિ સ્વયં પ્રોક્તં સરસ્વત્યાઃ સ્તવં શુભમ્ ।
પ્રયત્નેન પઠેન્નિત્યં સોઽમૃતત્ત્વાય કલ્પતે॥ ૧૬॥
॥ ઇતિ રુદ્રયામલતન્ત્રાન્તર્ગતં શ્રીમદ્બ્રહ્મણા વિરચિતં

સરસ્વતીસ્તોત્રં અથવા આરૂઢાસરસ્વતીસ્તોત્રં સમ્પૂર્ણમ્॥

